Qorti tal-Appell
(Kompetenza Inferjuri)

Imhallef Anthony Ellul
Appell 74/2011/1

Beatrice Fenech, Vivienne Pisani, Tanya Spiteri, Lawrence Fenech, Albert
Fenech, Angela Agius, Antoinette Fenech, Martin Fenech u Anna Maria
Mifsud u b’digriet tal-Bord tat-13 ta’ Lulju, 2017, wara I-mewt ta’ Beatrice
Fenech I-atti ghaddew f'isem Vivienne Pisani, Tanya Spiteri, Lawrence
Fenech, Albert Fenech, Angela Agius, Antoinette Fenech, Martin Fenech u
Anna Maria Mifsud

Vs
Alfred Testa u Silvana mart l-istess Alfred Testa

4 ta’ Ottubru, 2019.

1. Permezz ta’ rikors prezentat fl-14 ta’ Lulju, 2011, l-atturi talbu lill-Bord Li

Jirregola I-Kera, sabiex:-

i. Jiddikjara li I-konvenuti nagsu mill-obbligi taghhom i jirrizultaw mill-
kuntratt ta’ lokazzjoni fl-atti tan-Nutar George Cassar tat-2 ta’ Lulju,

1981, peress li huma moruzi fil-hlas tal-kera;

ii. Jawtorizzaw lill-atturi jiehdu lura I-pussess tal-fond ‘Al Saints Bar &
Restaurant, Qawra, limiti ta’ San Pawl il-Bahar, u jiffissa terminu ghal

dan il-ghan;

iii. Jikkundanna lill-konvenuti jhallsu lill-atturi s-somma ta” mija u wiehed
u tmenin elf hames mija u tnax-il Euro u zewg centezmi (€181,512.02)
somma li tirreferi ghall-iskadenzi ta’ kera li jghalqu u huma dovuti ghal
perijodu bejn I-1 ta’ Lulju, 1997 u I-1 ta’ April, 2011.



2.

3.

4,

L-azzjoni li pproponew l-atturi hi bbazata fug klawzola 9 tal-kuntratt ta’
lokazzjoni tat-2 ta” Lulju, 1981. Huma premettew ukoll li permezz ta’ ittra
uffi¢jali tat-2 ta’ Mejju, 2011, notifikata lill-konvenuti fl-4 ta’ Mejju, 2011,
interpellawhom sabiex ihallsuhom I-arretrati ta’ kera ghall-perijodu fuq

imsemmi izda baqghu inadempjenti.

B'risposta prezentata fil-31 ta’ Ottubru, 2011, il-konvenuti wiegbu illi:

i M’humiex inkwilini tal-fond meritu tal-kawza;

ii. Konsegwentement jirrizulta li 1-Bord m’ghandux jordna Ii I-
konvenuti jaghmlu hlasijiet tal-kera kif ged jintalab fit-tielet (3)
talba tar-rikors promotur;

iii. Ghal dak li ghandu xjagsam mat-tieni (2) talba ta’ zgumbrament
mill-fond, il-Bord ghandu jivverifika jekk I-inkwilini prezenti
huwiex moruz skond il-ligi;

iv. Bla pregudizzju ghal dak li inghata hawn fuqg, I-ammont kif mitlub
huwa fil-maggiorparti tieghu preskritt bil-preskrizzjoni ta’ hames

snin;

B'sentenza tas-16 ta’ Marzu, 2015, il-Bord Li Jirregola |-Kera ¢ahad |-ewwel
eccezzjoni tal-konvenuti. Sentenza li minnha ma sarx appell u ghaldagstant hi

finali. B’hekk m’ghadx hemm kwistjoni li I-konvenuti huma inkwilini.

B’sentenza tal-14 ta’ Dicembru, 2018, il-Bord Li Jirregola |-Kera ¢ahad it-talbiet

kollha tal-atturi bl-ispejjez kontrihom.

B'rikors prezentat fI-20 ta’ Dicembru, 2018, I-atturi appellaw mis-sentenza finali

bl-aggraviji jkunu:-

II-Bord Li Jirregola I-Kera zbalja meta kkonkluda li I-konvenuti mhumiex
moruzi fil-hlas tal-kera ghaliex gal li kienu ddepozitaw il-kera I-Qorti. Dawk

ic-Cedoli ta’ depozitu saru minn kumpannija 'A// Saints Bar & Restaurant



Company Limited’ f'isimha proprja. L-atturi dejjem irrikonoxxew lill-
konvenuti bhala I-inkwilini u ghalhekk I-imsemmija ¢edoli ta” depozitu ta’
kera li ssemmew fis-sentenza gatt ma gew rikonoxxuti bhala validi mill-

atturi. Tant hu hekk li I-flus qatt ma gew zbankati;

ii. Ukoll kieku ¢-¢edoli ta” depozitu kellhom jitgiesu bhala hlas jibga’, I-
arretrati ta’ kera ma thallsux kollha. Il-konvenuti kellhom jibqghu jitgiesu
moruzi ghall-finijiet tal-klawzola 9 tal-kuntratt ta’ lokazzjoni. Waqt is-
smiegh tal-provi, b’kollox gew prezentati seba’ (7) skadenzi ta’ kera.
Filwaqt li |-atturi geghdin jippretendu I-hlas ta’ kera ghal sitta u hamsin
(56) skadenza. Kull wahda minnhom ta’ tlett (3) xhur. U dan b'total ta’
mija u wiehed u tmenin elf hames mija u tnax-il Euro u zewg ¢entezmi
(€181,512.02). Ghalhekk i¢-¢edoli ma jkoprux |-iskadenzi kollha ta’ kera li
[-atturi ghadhom ma thallsux. Disgha u erbghin (49) skadenza li ghadha
ma thallsitx u li altru huma mill-iktar miz-zewg skadenzi li ssemmew fi
klawzola 9 tal-kuntratt ta’ lokazzjoni. Minkejja li I-atturi sejhu lill-konvenuti
sabiex ihallsu I-arretrati tal-kera permezz ta’ ittra uffi¢jali tat-2 ta’ Mejju,
2011, il-hlas baga’” ma sarx. B’hekk sehhew ir-rekwiziti li jissemmew fi
klawzola 9 tal-kuntratt ta’ lokazzjoni u ghalhekk I|-atturi huma intitolati i

jiehdu lura |-pussess tal-fond.

7. Permezz ta’ twegiba prezentata fl-14 ta’ Jannar, 2019, il-konvenuti taw ir-
ragunijiet ghalfejn |-appell tal-atturi ghandu jkun mi¢hud. Fost'affarijiet ohra |-
argumentaw |i I-atturi ma gabux provi li talbu I-hlas tal-kera lill-konvenuti.
Inoltre’ t-talba ghall-hlas tal-ammont mitlub mhux dovuta peress li |-kera li
kellha tithallas gabel I-emendi tal-Att 10 tal-2009 hija ta’ ghaxar Liri Maltin
(Lm10) kuljum, kif iddecidiet il-Qorti tal-Appell fis-sentenza ta’ I-1 ta’ Frar, 2008,
fl-ismijiet ‘Fenech vs Testa’ (Appell nru. 577/98). B’hekk I-ammont i gieghed
jintalab hu ezagerat u mhux skond il-ftehim ghax huma kkalkulaw |-istess kera
bir-rata ta’ hmistax-il Liri Maltin (Lm15) kuljum mill-1 ta’ Lulju, 1997. Ziedu

jghidu li, fkull kaz, kien hemm gustifikazzjoni ghan-nugqas ta’ hlas ta’ kera



Fatti.

stante’ li s-sidien holqu problemi u ostakoli bhala pretest biex igibuh /in mora

atteggjament tas-sidien li huwa malizzjuz.

Il-fatti I-iktar rilevanti huma:-

B’kuntratt tat-2 ta’ Lulju, 1981 Joseph Fenech ta b’kera lil Alfred Testa I-fond
‘All Saints Bar and Restaurant’, Qawra Road, Salina Bay, Qawra ghall-perjodu
ta’ tmien snin d/ fermo u tmien snin ohra di rispetto. Kirja li bdiet fl-1 ta’
Lulju, 1981. Ghalhekk I-ewwel tmien snin skadew fl-1 ta’ Lulju, 1989 filwaqt

li t-tieni tmien snin skadew fl-1 ta’ Lulju, 1997.

. Il-kera kienet ta’ Lm10 kuljum ghall-ewwel tmien snin, u imbaghad Lm15

kuljum ghat-tieni perjodu ta’ tmien snin.

L-inkwilin inghata I-jedd li jissulloka jew i¢edi I-kirja, b’dan li s-sid il-kera zamm
il-jedd li ma jirrikonoxxix l-inkwilin il-gdid, “6) ... in case he is an insolvent
person, of dubious means or of bad character, and provided however that the
lessor shall have the right to be paid by the sub-lessee a recognition fee
equal to the rent of that particular year, and no such sub-lease or any
assignment shall be valid before the recognition fee has been paid
unto the lessor as aforesaid. However, any subletting or assignment of the
lease to a company having as its shareholders the present lessee shall not be
considered as a subletting or an assignment’.

L-iskrittura ta’ lokazzjoni tipprovdi wkoll li jekk I-inkwilin ikun moruz wara tlett
(3) xhur mid-data li tkun dovuta I-kera jew il-hlas tal-kera fammont ekwivalenti
ghall-zewg skadenzi, u ma jhallasx fi zmien xahar min-notifika ta’ ittra uffi¢jali
li jibghat sid il-kera, "7) ...... the lease shall at the option of the lessor be
terminated automatically”.

Bi skrittura privata tas-27 ta’ Marzu, 1998 il-konvenut ¢eda I-kirja tal-fond lil All
Saints Company Limited (fol. 113). Permezz ta’ skrittura bl-istess data, |-istess
partijiet ftehemu li jekk is-sid ma tirrikonoxxix lil All Saints Co Ltd bhala inkwilina

gdida, All Saints Co Ltd obbligat ruhha ".... to pass on to Assignor the quarterly



vi.

Vil.

viii.

Xi.

rent, who in turn binds himself to depozit the said rent in Court in order to
protect the title of lease over the premises in question and this until such time
as the said assignment is duly recognised by the lessor”.

Mhemmx prova li sidien il-kera gatt irrikonoxxew lil All Saints Co Ltd bhala
inkwilina gdida jew li sar il-hlas kontemplat fi klawzola 6 tal-kuntratt ta’
lokazzjoni tal-1 ta’ Lulju, 1981.

FI-20 ta’ Mejju, 1998 sidien il-kera kienu pprezentaw kawza kontra I-konjugi
Testa (Beatrice Fenech et vs Alfred Testa et, Citaz. Numru: 557/98) fejn
talbu lill-Prim’Awla sabiex tiddikjara li I-kirja kienet ta’ azjenda kummerdjali, u li
[-konvenuti ma kienx ghad ghandhom jedd Ii jibqghu jokkupaw il-fond
minhabba li fit-30 ta’ Gunju, 2007 skadew it-tmien snin d/ rispetto. Ghalhekk
talbu lill-qorti sabiex tordna I-izgumbrament tal-konvenuti. Il-konvenuti
ddefendew ruhhom billi fl-ewwel lok qalu li ma kinux il-legittimi kontraditturi.
Eccezzjoni michuda mill-Prim’Awla fis-sentenza tal-31 ta’ Mejju, 2005. Permezz
tat-tieni eccezzjoni |-konvenuti galu li I-kirja kienet ta’ fond kummerdjali Ii,
"tibga’ tiggedded awtomatikament bis-sahha tal-provvedimenti fil-Kapitolu 69
tal-Ligijiet ta’ Malta”. B'dik I|-istess sentenza, il-qorti cahdet ukoll it-tieni
eccezzjoni.

Bittra uffi¢jali tal-31 ta’ Jannar, 2002 |-atturi sejhu lill-konvenuti u All Saints Co
Ltd sabiex jersqu ghal-likwidazzjoni ta’ hlas bhala kumpens, "...ghall-
okkupazzjoni illegali beffett mit-2 ta’ Lulju, 1997 tal-fond All Saints Bar and
Restaurant, Qawra Road, Salina Bay, Qawra”. L-atturi pprezentaw ittra uffi¢jali
ohra bhalha fis-7 ta’ Dicembru, 2006.

B'ittra tas-16 ta’ Dicembru, 2006 il-konvenuti Testa wiegbu li ma kinux geghdin
jokkupaw il-fond bla titolu.

B’sentenza tal-Qorti tal-Appell (Superjuri) tal-1 ta’ Frar, 2008 il-qgorti ¢ahdet I-
appell ta’ sidien il-kera u kkonfermat li I-kirja ma kinitx ta” azjenda kummerc¢jali
izda ta’ fond.

Permezz ta’ ittra uffi¢jali prezentata fit-3 ta’ Mejju, 2011 I-atturi sejhu lill-
konvenuti sabiex ihallsu s-somma ta’ €181,572.02 arretrati ta’ kera ghall-
perjodu mill-1 ta’ Lulju, 1997 sal-1 ta’ April, 2011. FI-4 ta’ Mejju, 2011 il-

konvenuti ir¢cevew I-ittra uffic¢jali.



xii. II-kumpannija All Saints Company Limited ipprezentat ¢edoli ta’ depozitu ta’
kera fis-16 ta’ Marzu, 1999 (Lm3,650 ghall-perjodu 1.4.1998-31.3.1999); 18
ta’ April, 2000 (Lm920 ghall-perjodu 1.10.1999-31.12.1999); 17 ta’ Ottubru,
2000 (Lm910 ghall-perjodu 1.1.2000 sal-31.3.2000 u Lm910 ghall-perjodu
1.4.2000 sat-30.6.2000); 19 ta’ April, 2001 (Lm920 ghall-perjodu 1.7.2000
sat-30.9.2000); 30.5.2001 (Lm920 ghall-perjodu 1.10.2000 sal-
31.12.2000); 11 ta’ Settembru, 2001 (Lm900) ghall-perjodu 1.1.2001 sal-
31.3.2001).

xiii.B'sentenza preliminari tas-16 ta’ Marzu, 2015 (fol. 56) il-Bord ¢ahad I-e¢¢ezzjoni
tal-konvenuti li ma kinux I-inkwilini tal-fond All Saints Bar & Restaurant.
Sentenza li hi gudikat. Ghalkemm il-konvenuti jsostnu li I-kirja kienet giet
assenjata lil All Saints Company Limited, registrata f'April, 1998, il-Bord
iddecieda: "EZaminati I-provi mressqga fdin il-kawZa kif ukoll fil-kawza citati
supra, ma tirrizulta ebda assenjazzjoni jew trasferiment tal-kirja. Ghad
illi I-intimat jista’ jissuolloka din il-kirja fit-termini tal-klawzola numru 6 tal-
kuntratt Dok. X, bix-xhieda tieghu stess wera illi gatt ma skont I-kundizzjonijiet
kontenuti fdik il-klawzZola sabiex jitgies i kien hemm sullokazzjoni jew

assenjazzjoni”.

Konsiderazzjoni.

9. Il-Bord iddecieda I-kawza f'dawn il-ftit paragrafi:-

"Illi I-intimata ddikjaraw Ii huma m‘ghadhomx inkwilini tal-fond sa mill- 1998 u fil-fatt
ilum huma m'ghadhomx jokkupaw il-fond. Illi minkejja dan I-intimati bagghu jhallsu -
kera dovuta sal-31 ta’ Marzu 2001. Matul dawn is-snin l-intimat nagqgas I-involviment
tieghu fis-socjeta’ Ii llum tokkupa I-fond, All Saints Company Ltd, b'tali mod u manjiera
i huwa ma kien fadallu I-ebda konnessjoni fl-imsemmija socjeta, la bhala direttur,
azzjonist jew sid.

Il-kera kienet geghda tigi rifjutata mis-sid u ghalhekk I-intimati ddepozitaw il-kera /-
Qorti permezz ta’ diversi cedoli esebiti in atti u cioe’ cedoli ta’ depozitu tal-kera:
Dokument AS7 a folio 121 tal-process ghas-sena mill-01/04/98 sa 31/03/99, Dokument
AS8 a folio 123 tal- process ghall-iskadenza mill- 01/10/99 sa 31/12/1999, Dokument
AS9 a folio 127 tal-process ghall-iskadenza mifl-01/01/2000 sa 31/03/2000, Dokument
AS10 a folio 141 tal-process ghall-iskadenza 01/01/2001 sa 31/03/2001. Mill-istess
cedolj jirrizulta Ii c-cedoli ta’ depozitu kienu ged isiru Fisem [-okkupant attwali All Saints
Company Ltd.



Il din id-dikjarazzjoni ma giet kontradetta bl-ebda mod mir-rikorrenti, /i ma gabu I-
ebda prova sabiex [sostnu din it-talba taghhom.

Illi ghalhekk ma jistax jinghad illi I-intimati mharrkin fdin il-kawza huma bXxi mod
moruzi fil-hlas tal-kera.

Illi ghalhekk ma jistax jinghad Ii I-istess intimati kisru I-kundizzjonijiet tal-kuntratt tal-
kera stante morozita’ fil-hlas tal-kera. Konsegwentament it-tieni u t-tielet talba tar-
rikorrenti ma jregux u ma jistghux jigu milgugha.

Ghal dawn ir-ragunijiet, il-Bord gieghed jichad it-talbiet tar-rikorrenti bl-ispejjez kontra
taghhom”,

10.Sidien il-kera ma kinux geghdin jiricCievu hlas ta’ kera u ghal snin twal ma

11.

jirrizultax li nterpellaw lill-konvenuti sabiex ihallsu l|-arretrati ta” kera. Il-qorti
tifhem li s-sidien ma sejhux lill-konvenuti sabiex ihallsu I-kera, ghaliex fil-kawza
fug imsemmija kienu geghdin isostnu li I-kirja kienet spi¢¢at hekk kif fl-1 ta’
Lulju, 1997 ghaddew it-tmien snin di rispetto. Ghalhekk il-posizzjoni li hadu s-
sidien kienet li I-konvenuti ma kellhomx iktar titolu sabiex igawdu |-fond. Tezi
michuda mill-Prim’Awla u wara mill-Qorti tal-Appell (Superjuri) bis-sentenza tal-
1 ta’ Frar, 2008.

Kuntrarjament ghal dak li I-gal il-Bord, il-kera kienet geghda tigi depozitata
minn All Saints Company Limited u mhux mill-konvenuti. Kumpannija li fic-
cedoli ddikjarat li hi l-inkwilina tal-fond. Hu fatt li terz jista’ jhallas dejn ta’
haddiehor. Madankollu, f'dan il-kaz id-depozitu sar minn All Saints Company
Limited fisimha proprju. Kumpannija li m’‘ghandhiex relazzjoni ta’ kirja mal-
atturi, kif wara kollox iddecieda I-Bord fis-sentenza parzjali tas-16 ta’ Marzu,
2015. Sentenza li ma gietx appellata u ghaldagstant torbot lill-partijiet ghaliex
gudikat. Ghalhekk dak li xehed il-konvenut fis-seduta tat-23 ta’ Marzu, 2017

(fol. 147 et seq) isir irrilevanti.

12.1I-Bord nagas ukoll milli jikkunsidra |-fatt li f’kull kaz, ic-¢edoli ta’ depozitu saru

ghall-perjodu limitat hafna. Il-pretensjoni ta’ sidien il-kera hi ghall-perjodu I-1
ta’ Lulju 1997 sal-1 ta’ April, 2011 fl-ammont ta’ €181,512.02 (ara depozizzjoni
ta’ Frank Pisani tat-23.4.2015 u rendikont a fol. 65). Mill-konteggi li ghamlet il-

gorti, mi¢-Cedoli ta’ depozitu ta’ kera li pprezentat All Saints Company Limited



jirrizulta li b’kollox iddepozitat fil-qorti is-somma ta’ €9,130. Somma li hi ferm

‘il boghod minn dik pretiza mis-sidien.

13.Hekk kif ghalaq iz-zmien miftiehem bil-kuntratt tat-2 ta’ Lulju, 1981, sidien il-
kera ma setghux jirrifjutaw li jgeddu I-kiri, jew ighollu |-kera jew jaghmlu
kondizzjonijiet godda ghat-tigdid minghajr il-permess tal-Bord (artikolu 3 tal-
Kap. 69). Fil-fatt fit-twegiba, il-konvenuti jsostnu li [-Bord ma setax jilga’ |-
ewwel zewq talbiet ghaliex mill-1 ta’ Frar, 2008 (data tas-sentenza tal-Qorti tal-
Appell fil-kawza Beatrice Fenech et vs Alfred Testa et) ".. /-ebda
interpellazzjoni ma saret lill-intimati appellati ghal darbtejn kif mitlub mill-istess

ligi”

14.Wahda mill-kondizzjonijiet ta’ kull kirja hi |-hlas tal-kera lis-sid. Fil-kaz in ezami
klawzola 7 tal-kuntratt ta’ lokazzjoni tipprovdi espressament li jekk hemm
arretrati ta’ kera ghall-perjodu sussegwenti ta’ tlett xhur jew hemm arretrati ta’
zewg skadenzi u l-inkwilin ma jhallasx fi zmien xahar min-notifika ta’ ittra

uffi¢jali, bl-aghzla tas-sidien il-kirja tintemm minnufih.

15.Pero’ f'kaz ta’ kirja |li geghda tiggedded bis-sahha tal-Kap. 69, kirja ma
tiggeddidx jekk il-kerrej ma jhallasx puntwalment il-kera li jkollu jhallas lis-sid.
II-ligi tkompli tipprovdi li kerrej ma jhallasx puntwalment jekk, ".... dwar kull
wahda minn Zewg skadenzi jew iZjed ma jkunx hallas il-kera fi Zmien hmistax-

il jum minn dak in-nhar illi s-sid il-kera jitolbu I-hlas” (artikolu 9 tal-Kap. 69).

16.Kirja tiggedded taht l-istess kondizzjonijiet |i kellha qabel. Il-kawza i
pproponew |-atturi mhijiex dik kontemplata fl-artikolu 9(a) tal-Kap. 69, ¢&joe’
sabiex il-Bord jawtorizzahom ma jgeddux il-kija minhabba I|-morozita
kontemplata fl-imsemmija disposizzjoni. L-atturi pprezentaw il-kawza ghall-hall
tal-kuntratt ta’ lokazzjoni minhabba li I-inkwilin kiser kondizzjoni tal-kirja, ¢joe’

dik kontemplata fl-artikolu 7 tal-kuntratt. Kondizzjoni li tkompli tapplika.

17.1I-qorti tosserva li:-



i. Fir-rigward tal-perjodu mill-1 ta’ Lulju 1997 sakemm inghatat is-sentenza
mill-Qorti tal-Appell (Superjuri) fl-1 ta’ Frar, 2008, I|-atturi ma jistghux
jippretendu li kien hemm il-morozita fil-hlas tal-kera skont il-kuntratt ta’

lokazzjoni. Ir-raguni hi minhabba li matul dawk is-snin sidien il-kera

kienu geghdin isostnu li I-kirja spi¢¢at flI-1 ta’ Lulju, 1997 u |-konvenuti
kellhom it-tgawdija tal-fond minghajr jedd. Ghalhekk hu owvju li ma
talbux il-hlas tal-kera. Hu veru li ma saritx prova li I-konvenuti ma

ddepozitawx il-kera fil-qorti, pero’ jibga’ |-fatt li matul dak iz-zmien I-

atturi kienu geghdin jippretendu li I-kirja kienet ta’” azjenda kummerdjali

u spiccat fl-1 ta’ Lulju, 1997. Ghalhekk hadu I-posizzjoni li kera ma kinitx

dovuta.

ii. Wara li s-sentenza tal-Qorti tal-Appell (Superjuri) saret gudikat u kien
deciz b'mod finali li I-kirja kienet ta’ fond u mhux business concern, il-
konvenuti ma hallsux il-kera li ovvjament kompliet takkumula. II-
konvenuti ma taw |-ebda raguni li tista’ tiggustifika n-nugqas taghhom li
jhallsu I-kera li bdiet takkumula wara I-1 ta’ Frar, 2008. Ghalkemm fit-
twegiba qalu li s-sidien kienu agixxew b’mala fede, il-qorti mhijiex tal-
fehma li hemm provi f'dak is-sens. IlI-konvenuti kienu u baqghu I-
inkwilini. Wara kollox sidien il-kera ghandhom relazzjoni lokatizja biss

mal-konvenuti.

18.Fi¢-cirkostanzi gialadarba hemm prova li hemm diversi skadenzi ta’ kera li ma
thallsux minkejja l-interpellazzjoni li saret bl-ittra uffi¢jali tat-3 ta’ Mejju, 2011,

sidien il-kera ghandhom jedd jinvokaw klawzola 7 tal-kuntratt ta’ lokazzjoni.

19.Ghal dak li jirrigwarda t-tielet talba tar-rikors promotur li biha I-atturi talbu |-
hlas ta’ €181,5123.02 kera ghall-perjodu mill-1 ta’ Lulju 1997 sal-1 ta’ April
2011, il-Bord iddecieda li ma jistax jinghad li I-konvenuti kisru |-kundizzjonijiet
tal-kera minhabba morozita. Ghaldagstant, ikkonkluda li t-tielet talba ma tistax

tintlaga’. Pero’ f'dak il-kaz il-Bord kellu:



i. Fl-ewwel lok jiddeciedi I-ahhar ec¢cezzjoni tal-konvenuti, fejn galu
li, "4.... -ammont kif mitlub huwa fil-maggor parti tieghu preskritt
bi preskrizzjoni ta’ hames snin”. Evidentement b'riferenza ghall-
artikolu 2156(¢) tal-Kodici Civili.

ii. Imbaghad jekk jichad |-e¢¢ezzjoni jew jilga' |-e¢éezzjoni f'parti

minnha, kellu jiddetermina x’kienet il-kera dovuta mill-konvenuti.

20.Minn paragrafu 4 tat-twegiba tal-konvenuti hu evidenti li mhumiex jippretendu

li I-azzjoni ghall-hlas tal-kera hi kollha preskritta. Tant hu hekk li ddikjaraw i,

... llammont kif mitlub huwa fil-maggor parti tieghu preskritt bi
preskrizzioni ta’ hames snin”. Billi giet prezentata l-ittra uffi¢jali fit-2 ta’ Mejju,
2011 li biha I-atturi interpellaw lill-konvenuti jhallsu I-kera ghall-perjodu mill-1
ta’ Lulju 1997 sal-1 ta’ April, 2011 mhemmx dubju li sa hames snin b’lura mid-
data tal-prezentata tal-ittra uffi¢jali, 1-azzjoni ghall-hlas ta’ kera ghall-
perjodu 2 ta’ Mejju 2006 sal-1 ta’ April, 2011 mhijiex preskritta. L-ittra

uffi¢jali serviet biex il-preskrizzjoni kienet interrotta ghall-imsemmi perjodu.

21.Fir-rigward tal-perjodu mill-1 ta’ Lulju, 1997 sal-1 ta’ Mejju 2006 irid jigi
determinat kienx hemm xi interruzzjoni jew rinunzja ghall-preskrizzjoni da parti
tal-konvenuti. Dan ovvjament ifisser li jrid isir apprezzament tal-provi li I-

partijiet ressqu quddiem il-Bord.

22.1l-qorti hi tal-fehma li sabiex f'dan I-ezercizzju ma jigix eskluz il-possibilta’ tad-
doppio esame, ghandu jkun il-Bord li I-ewwel jiddeciedi jekk I-azzjoni tal-atturi
hijiex preskritta fir-rigward tat-talba taghhom ghall-hlas ta’” kera mill-1 ta’ Lulju,
1997 sal-1 ta’ Mejju 2006. Ghalhekk ser tibghat I-atti lura quddiem il-Bord

sabiex jiddeciedi dwar dik |-e¢cezzjoni u jiddeciedi t-tielet talba.

Ghal dawn il-motivi tilqga’ I-appell biss sa fejn kompatibbli ma’ dak li nghad
hawn fuq billi thassar is-sentenza tal-Bord Li Jirregola I-Kera tal-14 ta’
Dicembru, 2018 u:-

1. Tichad it-tielet e¢cezzjoni tal-konvenuti u tilga’ I-ewwel zewg talbiet
tal-atturi. Ghall-finijiet ta’ zgumbrament ghal kull buon fini taghti sal-
ahhar ta’ Jannar, 2020. Qieghed jinghad hekk ghaliex mill-atti jidher
li I-konvenuti m‘ghadhomx jokkupaw il-fond.

2. Tiddikjara li t-tieni ec¢¢ezzjoni hi ezawrita in vista ta’ dak li ddecieda
I-Bord bis-sentenza preliminari tas-16 ta’ Marzu, 2015. E¢¢ezzjoni li
saret b'mod konsegwenzjali ghall-ewwel e¢cezzjoni.

3. Fir-rigward tat-tielet talba u hames eccezzjoni tillimita ruhha sabiex
tichad I-ec¢¢ezzjoni tal-preskrizzjoni fir-rigward tal-perjodu mit-2 ta’
Mejju, 2006 sal-1 ta’ April 2011.

4. Tibghat I-atti lura quddiem il-Bord Li Jirregola |-Kera sabiex jiddeciedi
dwar I-e¢cezzjoni tal-preskrizzjoni fir-rigward tal-perjodu ta’ gabel it-
2 ta’ Mejju, 2006 u wara jiddeciedi I-ammont ta’ kera li ghandhom
ihallsu I-konvenuti, mehud in konsiderazzjoni dak deciz minn din il-
qorti u dak li ser jiddeciedi I-Bord dwar |-ec¢¢ezzjoni tal-preskrizzjoni

fir-rigward tal-imsemmi perjodu.

Spejjez taz-zewg istanzi a karigu tal-konvenuti.

Anthony Ellul.

